
Gvaq yaep ndeu, duz roegvameiz he mbin
daeuj, douh youq gwnz nye faex he, nyauj iq de gaeu
gyaeuj nyauj hoz, aenbak soemset roi bwn gwnz
ndang, yienzhaeuh vadvad gaiqfwed, saenqgsaenq
bwn ndang le, cij cici caca heuh geij sing. Lij
Hancangh roxyiuj, neix dwg duzroeg baizdaeuz
daeuj damqcaz, gyoengq roeg lij youq baihlaeng ne.
dahraix, lumj daj gwnz mbwn doek roengzdaeuj nei,
gyoengq roegvameiz he sawqgmwh hu dwk ndwn youq
gwnz nyefaex duz roeg baizdaeuz ndwn haenx, cici
caca ciuz hwnjdaeuj, gij sing roeg lumj ciengq go
nei, couh lumj aenduenz laisingbouh ciengq go nei.
Sing go sawqmwh dingz youq, gyoengq roeg bi
gyaeuj cienq da, gig mingzyienj dwg gyoengq roeg
yawjraen gijewn lo. Duzroeg baizdaeuz hemq sing
he, daiqdaeuz mbin bae gonq, gyoengq roeg couh
riengz duzde mbin bae, yaepyet couh mbouj miz
ngaeuz mbouj Bouxgaenrieng gig
saetmuengh, yaek ok sing dangheiq, deng Lij
Hancangh goemq dawz aenbak, eigsei dwg heuh de
gaej ok sing. Bouxgaenrieng mbouj rox, neix dwg
roegvameiz fanj damqcaz, cijaeu miz di doenghdanh
mbouj deng he, gyoengq roeg couh caen dwg mbin
bae caiq mbouj daugma lo. Gizsaed, vunz ciuhgeq
gangj gij vah “vunz vih caiz dai, roeg vih gwn dai”
mizmingz neix, mbouj dwg mbouj miz gaengawq.
Danhfanz gwnzbiengz duz miz sengmingh haenx,

miz riz lo.

gouz lix dwg bonjsaeh ceiq hung, aenvih gouz lix
couh nanzmienx gijmaz saeh cungj guh ndaej
okdaeuj. Hoeng yiengh doxgaiq he miz lingh yiengh
doxgaiq daeuj ceih de, duzak gwn duznyieg, gak
cungj doenghduz doenghgo doxceng doxdaeuq, youz
mehmbwn daeuj genj, boux hab lix couh lix, boux
hab dai couh dai, byawz hingz byawz saw, dwg hwng
dwg baih, yawj seizheiq caeuq coengmingz de lo. Gij
go duzroeg riuzcienz youq ndaw Byacibfanh haenx,
ndaej haenh dwg duzroeg ceiq
coengmingz. De mbouj lumj roeglaej yienghhaenx
gan cix mbouj roxsingj, raen gijgwn couh lumz
yungyiemj, hix mbouj lumj roeghenj simco, luenh
mbin luenh coemj; de gawq miz geigmaeuz
roegdinghgeng, youh miz singqcingz duzromh, hix
miz caiznaengz roegvaiqguhvaiqguz, miz bonjsaeh
roeglaejdiugmbwn. Danghnaeuz dawz gyoengqde
daeuj beij baenz vunz, haenx couhdwg gyoengqgde
hix rox bungz daengz saech “naemj sam naemj seiq
cij guh” bw, hoeng vunz bitgingq dwg doenghgij miz
sengmingh cungj ceiq coengmingz haenx, doenghduz

roegvameiz

caiq coengmingz hix coengmingz mbouj gvaq
bouxvunz. Lij Hancangh ndawsim riu naeuz,
“ .

mwngz rox fanj damqcaz, gou rox mbongq

geiqmaeuz mwngz. Mwngz yaek daeuj sien doiq, gou
couh yungh mbouj bienq daeuj doigfouq fanh bienq,
mbouj lau mwngz mbouj daeu;j.”

Mbiengj neix Lij Hancangh cingq dingh yawj
sim siengj, baih haenx roegvameiz gaenq youh hemq
dwk mbin daeuj. Cij raen duz roegvameiz bak
henjgeq da nding bwn ndaem nyauj Iwenq he
soengyungz mbin daeuj, de doeng yaw] sae yawj
yaep ndeu, cij soengse gig siujsim aeu bak bae dot
duznon iq, aeu fwed vad baihswix baihgvaz, aeu
nyauj soem saiq naj saiq laeng. Lij Hancangh

yawjraen duz

roeg neix, aensim caeux couh
diugbubbub, ceng di hemq ok sing daeuj. Hoho,
neix cingq dwg duzroeg cingqcung Byacibfanh
doxdoj ak bak ding haenq singq yak rengz hung sing
vi ha. Yawj gij baijdaeuz de, cib miz bet gouj dwg
ginggvaq doxhoenx doxdoj hingz gvaq haujlai roeg le
baenz duz “roegdaeuz” ha.

Duz roeg haenx ginggvaq mbat sawqdamq he le,
gag nyinhnaeuz seighenz mbouj miz maz yungyiemj,
cij sing hung hemq geij sing, dunghcih gyoengq
yienzhaeuh mbouj vueng mbouj muengz
soengyungz dot gwn gijewn. Lij Hancangh youq baih
neix yawj ndaej gig cingcuj, duzroeg haenx cij goq
dot gwn, mbouj liuh daengz nyauj de gaenq deng
aenmuengx cug ndaet lo, gyaeuj hix bungq deng
bingdou loengzfaexcuk, dou loengz hix yaengyaeng

roeg;

gven hwnj; roxyiuj duz roeg haenx ga deng cug, youh
deng gven youq ndaw loengz, couhdwg lai song gaiq
fwed hix nanz ndaej mbin deuz lo. Seizhaenx Lij
Hancangh nyaenx mbouj youq gikdoengh dangqmaz,
baez yat couh yat hwnj, heuh naeuz “aenmbwn miz
da, cojcoeng baujyouh ha!” Duz roeg haenx
sawqmwh doeksaet, doq diuq hwnj siengj mbin,
hoeng gaenq ceiz lo, couh buekmingh coemj bae
coemj dauq, ciuzheuh mbouj dingz. Gyoengq roeg
ngamq mbin daeuj haenx yawjraen cungj cingzgvang
neix, gip dwk cienq ndang mbin bae mbouj raen
ngaeuz lo.

Ma daengz ranz, Lij Hancangh aeu gij ciu
seiqvunz de ciengx gyauq roeg haenx cungj yungh
daeuj ciengx gyauq duz roeg neix, mbouj daengz
buenq bi, duz roeg neix couh lienh ok ciu
“guk ak roengz bya” . “lungz ak coemj langh” .
“duzdanfungh mbaet daengngoenz” daengjdaengj
daeuj. Lij Hancangh angqvauvau, caemciek bae
caemciek dauq, an aencoh “lungzfunghvi” hawj duz
roeg neix, doz de miz heigbaij miz seizheiq
vuengzdaeq Byagoujlungzgoujfungh.

Seizgan ciemhciemh gvagbae, yaepyet couh
daengz ciet roegyinx. Lij Hancangh caeuxcaeux
couh hwngq, sien hawj duz “lungzfunghvi” guen caet
bet cingz imq, cij riengx bak swiq naj rieg buh, gwn
haeux caeux, yienzhaeuh ing youq gwnz eij laep da
yietnaiq aen baj cungdaeuz. Daengngoenz hwnj le,
cij heuh bouxgaenrieng riuj duz “lungzfunghvi’,
menhmenh byaij coh aendaiz doxdax. Lij Han-—
gvangh gaenq dang hwnj cungjswhling dwk
gungcanjdangj ndaw Byacibfanh haenx ngoenzlwenz
couh daiq budui daengz Gai Naznamz, seizneix
gaenq naengh ndei youq aen’ eij gwnz daiz doxdax.
Lij Hancangh raen le, mbouj rox mbouj nyinh dingz
din
Bi’ gvaq cij siengj ndaej daeuzmingz le dang saek
yiengh guen daeuj bauj ranz bauj ndang hawj
cojcoeng miznaj, cix mbouj siengj gvaq dang haenx
dwg gijmaz guen. Boux Lij Han’ gvangh neix riengz
Bwz Cungzhij, dwg budui gozminzdangj, hoeng
seizneix gungcanjdangj caeuq gozminzdangj ceng
dienyah cingq dwg mwh yaek baen sawhingz, riengz
gozminzdangj? Riengz gungcanjdang? Roxnaeuz
song mbiengj cungj mbouj riengz?

roengzdaeuj, miz di siengjfap mbouj dingh:



